Vendim nr. 21, datë 06.03.2009


Kolegji i Gjykatës Kushtetuese të Republikës së Shqipërisë, i përbërë nga:

Fehmi Abdiu,


Anëtar  i Gjykatës Kushtetuese

Xhezair Zaganjori,
             Anëtar  i

“
Sokol Berberi,
             Anëtar  i

“
në datë 06.03.2009, mori në shqyrtim paraprak kërkesën me nr.21 Akti, që i përket:


 K Ë R K U E S :  
KUJTIM GJETA,  PETRIT GJETA
O B J E K T I: 
Shfuqizimin si antikushtetues të vendimeve nr.55, datë 25.10.2005 të Gjykatës së Shkallës së Parë për Krime të Rënda; nr.17, datë 13.03.2006 të Gjykatës së Apelit për Krime të Rënda dhe nr.729, datë 07.11.2007 të Kolegjit Penal të Gjykatës së Lartë. 
Kolegji i Gjykatës Kushtetuese, pasi shqyrtoi kërkesën, dokumentet shoqëruese dhe bisedoi çështjen në tërësi,
V Ë R E N:

Gjykata e Shkallës së Parë për Krime të Rënda, me vendimin nr.55, datë 25.10.2005 ka deklaruar fajtorë kërkuesit për veprën penale të “vrasjes në rrethana cilësuese” dhe i ka dënuar respektivisht me 24 vjet burgim dhe 21 vjet burgim. 

Gjykata e Apelit për Krime të Rënda, me vendimin nr.17, datë 13.03.2006 ka vendosur lënien në fuqi të vendimit të Gjykatës së Shkallës së Parë për Krime të Rënda. Kolegji Penal i Gjykatës së Lartë me vendimin nr.729, datë 07.11.2007 ka vendosur mospranimin e rekursit të paraqitur nga kërkuesit.

Kërkuesi Kujtim Gjeta me kërkesën e datës 09.12.2008, ka kërkuar shfuqizimin e vendimeve të lartpërmendura, por Kolegji i Gjykatës Kushtetuese me vendimin nr.5, datë 23.01.2009 ka vendosur moskalimin në seancë plenare me arsyetimin se nuk ka pasur pretendime, të cilat prekin standardet kushtetuese të procesit të rregullt ligjor. 

Më pas, kërkuesit kanë kërkuar prapë shfuqizimin si antikushtetues të vendimeve të sipërpërmendura, si rrjedhojë e një procesi të  parregullt ligjor, duke  parashtruar se: (i) vendimet e gjykatave janë marrë në kundërshtim me provat dhe është interpretuar keq ligji material; (ii) Gjykata e Lartë nuk duhet të vendoste mospranimin e rekursit,  por kalimin e e tij në seancë sepse ka pasur shkaqe proceduriale dhe materiale për zbatim të gabuar të ligjit.

Në veçanti, kërkuesi Kujtim Gjeta i ka kërkuar gjykatës së apelit mbrojtje nga një avokat anglez, kërkesë që nuk i është marrë parasysh.

Sa më lart, Kolegji i Gjykatës Kushtetuese konstaton, se nga shqyrtimi i kërkesës rezulton se  pretendimet e paraqitura janë po ato, që janë gjetur në kërkesën e parë. Ato  kanë lidhje me provat, interpretimin e ligjit si dhe me zbatimin e tij dhe si të tilla nuk përmbajnë shkaqe që mund ta bëjnë procesin të parregullt në kuptim të nenit 42 të Kushtetutës si dhe të nenit 6 të Konventës Evropiane për të Drejtat e Njeriut.
PËR KËTO ARSYE;
Kolegji i Gjykatës Kushtetuese të Republikës së Shqipërisë, në bazë të nenit 31/3 të ligjit nr.8577, datë 10.02.2000 “Për organizimin dhe funksionimin e Gjykatës Kushtetuese të Republikës së Shqipërisë”,
V E N D O S I:
Moskalimin e çështjes për shqyrtim në seancë plenare. 

